
DAVLAT TASHKILOTLARINING 
BITIRUVCHILARGA BO‘LGAN EHTIYOJI 
VA TALABLARI

Annotatsiya: Mazkur maqolada O‘zbekiston Respublikasi sharoitida davlat tashkilotlarining 
zamonaviy bitiruvchilarga bo‘lgan ehtiyoji hamda ularga qo‘yiladigan talablar atroflicha tahlil etiladi. 
Shuningdek, oliy ta’lim muassasalari bilan davlat sektoridagi hamkorlik, amaliyot tizimi va mehnat 
bozoriga mos ta’lim strategiyalari muhokama qilinmoqda. Tahlillar orqali ta’lim sifatini oshirish 
hamda kadrlar tayyorlash tizimini takomillashtirish bo‘yicha takliflar ilgari suriladi.

Kalit so‘zlar: bitiruvchi, davlat xizmati, malaka, kompetensiya, bandlik, mehnat bozori, kadrlar 
siyosati.
Abstract: In this article, in the conditions of the Republic of Uzbekistan, the needs of state 
organizations for modern graduates and the requirements for them are analyzed in detail. Also, 
cooperation with higher education institutions in the public sector, practice system and educational 
strategies suitable for the labor market will be discussed. Through the analysis, proposals are 
made to improve the quality of education and improve the personnel training system.

Keywords: graduate, civil service, qualification, competence, employment, labor market, personnel 
policy.
Аннотация: В данной статье в условиях Республики Узбекистан подробно анализируются 
потребности государственных организаций в современных выпускниках и требования 
к ним. Также будут обсуждаться сотрудничество с высшими учебными заведениями 
государственного сектора, система практики и образовательные стратегии, подходящие 
для рынка труда. Посредством анализа вносятся предложения по повышению качества 
образования и совершенствованию системы подготовки кадров.

Ключевые слова: выпускник, государственная служба, квалификация, компетентность, 
занятость, рынок труда, кадровая политика.

K I R I S H
Bugungi globallashuv va raqamlashtirish davrida davlat boshqaruvi tizimi ham o‘zgarishlarga 

yuz tutmoqda. Davlat tashkilotlari nafaqat tajribali xodimlarga, balki innovatsion tafakkurga ega, 
zamonaviy texnologiyalarni puxta o‘zlashtirgan, xorijiy tillarni biladigan, har qanday innovatsion 
yondashuvga moslasha oladigan, mustaqil fikrlaydigan yosh mutaxassislarga ehtiyoj sezmoqda. 
Shu nuqtayi nazardan, oliy ta’lim muassasalari bitiruvchilariga bo‘lgan talab ham o‘zgarib bormoqda. 
Ushbu ehtiyoj va talablarni aniqlash, ularga mos kadrlar tayyorlash tizimini shakllantirish yo‘llarini 
izlash – hozirgi kunning dolzarb muammolaridan biridir.

Industrial jamiyat rivojlanishi, sanoat inqilobi va axborot-kommunikatsiya texnologiyalarining 
joriy etilishi natijasida hayotdagi murakkab jarayonlarning o‘zaro ta’siri kengaydi. Turli mashina va 
mexanizmlar yordamida ma’lumotlarni uzatish, boshqarish jarayonlarida inson omilining bosqichma-
bosqich chekinishi kuzatilmoqda. Texnik va texnologik taraqqiyot esa, o‘z navbatida, mashinalar, 
tirik organizmlar va jamiyatda ma’lumotlar almashinuvi hamda boshqaruv jarayonlarining umumiy 
qonuniyatlarini o‘rganuvchi alohida fan – kibernetikaning shakllanishiga olib keldi.

M A V Z U G A  O I D  A D A B I Y O T L A R  S H A R H I
Boshqaruv nazariyasi va kibernetikaning shakllanishi hamda keyingi taraqqiyoti N. Viner, 

V. Eshbi, K. Shennon, A. A. Lyapunov, A. N. Tixonov, V. K. Kabulov kabi taniqli olimlar nomi bilan 
bevosita bog‘liq. Akademik V. K. Kabulov “Uzluksiz muhitlar mexanikasida algoritmlashtirish” nomli 
monografiyasida elektron hisoblash mashinalari (EHM) paydo bo‘lganidan so‘ng ijodiy faoliyatni 
algoritmlashtirish muammosi alohida e’tiborga tushganini qayd etadi. Hozirgi vaqtda bu masala 
“inson–mashina tizimlari” yaratish muammosiga aylangan.

Bu muammo insonning aqliy mehnatini rasmiylashtirilgan shaklda ajratib ko‘rsatish, uni mantiqiy 
va analitik bog‘lanishlar asosida modellashtirish hamda kompyuter orqali tahlil qilishni nazarda tutadi. 
Albatta, fikrlaydigan insonni “fikrlovchi” mashina bilan to‘liq almashtirib bo‘lmaydi, chunki zamonaviy 
kompyuterlar inson tomonidan yaratilgan. Insonning ijodiy faoliyati rasmiylashtiriladigan doira jihatidan 
juda keng bo‘lib, aqliy mehnatni to‘liq avtomatlashtirish vazifasini lokal algoritmlar yordamida hal etib 
bo‘lmaydi. Buning uchun algoritmlashtirish g‘oyasiga asoslangan kompleks algoritmik tizimlar zarur.

Akademik Qobulov va uning shogirdlari olib borgan ilmiy-tadqiqot ishlarida aynan 
algoritmlashtirish doirasida insonning ijodiy mehnatini rasmiylashtirish yo‘llari ishlab chiqilgan, 
kompyuterda bunday muammolarni hal qilishga mo‘ljallangan avtomatlashtirilgan tizimlar yaratilgan 
va takomillashtirilmoqda [1,2].

T A D Q I Q O T  M E T O D O L O G I YA S I
Mazkur tadqiqotda ma’lumotlar asosan so‘rovnoma va yarim strukturalashtirilgan intervyular 

orqali yig‘ildi. So‘rovnomalar oliy ta’lim muassasalarining bitiruvchilari va davlat tashkilotlari xodimlari 
o‘rtasida o‘tkazildi. Yig‘ilgan ma’lumotlar statistik tahlil va kontent tahlil usullari orqali qayta ishlanib, 
ehtiyoj va talablar o‘rtasidagi muvofiqlik darajasi aniqlashtirildi.

T A H L I L  V A  N A T I J A L A R
Oliy taʼlim muassasalarida taʼlim tizimini modernizatsiya qilish, infratuzilmasini shakllantirish, 

taʼlimni tijoratlashtirish, oliy taʼlim muassasalarini oʻzini-oʻzi moliyalashtirishga oʻtkazish va sanoat 
korxonalariga ehtiyojni inobatga olgan holda zamonaviy maqsadli kadrlar tayyorlash tizimini 
takomillashtirish masalalari dolzarb bo‘lib qolmoqda [3].

Davlat tashkilotlarining zamonaviy funksiyalari va kadrlar ehtiyojini tahlil qilar ekanmiz, 
quyidagicha yo‘nalishlarda faoliyat yuritilayotganini ko‘rish mumkin:

- Ijtimoiy siyosat (ta’lim, sog‘liqni saqlash, aholini ijtimoiy himoyalash);
- Raqamli boshqaruv va elektron hukumat (e-Government);
- Ekologiya va barqaror rivojlanish;
- Soliq va moliya boshqaruvi;

- Huquqiy islohotlar va qonunchilikni takomillashtirish.
Har bir yo‘nalish o‘ziga xos mutaxassisliklarni talab qiladi. Xususan, quyidagi sohalarda yangi 

kadrlar bilan ta’minlanishga ehtiyoj sezilmoqda:
- Raqamli boshqaruv: IT mutaxassislari, dasturchilar, kiberxavfsizlik bo‘yicha mutaxassislar [4];
- Iqtisodiyot: moliya, buxgalteriya, audit va soliq sohasi bo‘yicha mutaxassislar;
- Huquq: huquqshunoslik, davlat boshqaruvi, xalqaro huquq;
- Ekologiya: atrof-muhit muhofazasi, barqaror rivojlanish, energiya menejmenti.
Yangi ijtimoiy-iqtisodiy sharoitda mutaxassisni ish bilan ta’minlash kafolati uning yuqori malakasi 

va turli masalalar bo‘yicha vakolatlariga bog‘liq bo‘lib, bu vakolatlar mutaxassisning asosiy kasbi 
bilan chambarchas bog‘liq bo‘ladi. [5]

Bitiruvchilarning davlat tashkilotlarida ish faoliyatini olib borishda qo‘yiladigan asosiy talablarni 
ko‘rib chiqamiz. Davlat tashkilotlari tomonidan yosh mutaxassislarga quyidagi asosiy talablar 
qo‘yilmoqda:

1. Kasbiy bilimda nazariya va amaliyotni uyg‘unlashtirish salohiyati hamda ko‘nikmalari. Bunda 
bitiruvchidan o‘z mutaxassisligi bo‘yicha nazariy bilimlarni amaliyotda qo‘llay olish, tahliliy fikrlash, 
hujjatlar bilan ishlash malakasiga ega bo‘lish talab etiladi.

2. Axloqiy va kasbiy qadriyatlarni bilish. Davlat xizmati o‘ziga xos prinsiplar asosida tashkil etiladi: 
sadoqat, mas’uliyat, shaffoflik, halollik va xizmatga sadoqat bilan yondashish muhim hisoblanadi.

3. Kommunikatsiya va jamoada ishlash qobiliyati. Jamoada faol ishlash, ijtimoiy muomala 
madaniyatiga ega bo‘lish hamda mijozlarga xizmat ko‘rsatish madaniyati – bugungi kunda eng zarur 
ko‘nikmalardan biri sanaladi.

4. Axborot texnologiyalari va raqamli savodxonlik. Elektron hukumat tizimida ishlay olish, 
Microsoft Office, 1C, ERP kabi tizimlardan foydalana bilish – davlat tashkilotlari faoliyatida muhim 
ahamiyat kasb etadi. Ayni paytda mobil qurilmalarda o‘rnatilgan kameralar va video fayllarni yozib 
olish imkoniyatlari haqida yetarli bilimga ega bo‘lish ham zarur [12].

5. Xorijiy tillarni bilish. Bugungi zamon turmush sharoiti bitiruvchilarga alohida talablar qo‘yadi. 
Bu esa, o‘z navbatida, oliy ta’lim muassasalarining mas’uliyatini oshiradi [10]. Ayniqsa, ingliz tilini 
bilish – xalqaro grantlarda ishtirok etish, xorijiy loyihalar va hamkorlik aloqalarida bitiruvchining 
raqobatbardoshligini oshiradi.

Shuningdek, sun’iy intellekt yordamida katta ma’lumotlar tahlili, bulut texnologiyalaridagi ilg‘or 
yutuqlar va monitoring usullarining takomillashuvi ta’lim jarayonlarini isloh qilishda, tashkilotlar uchun 
moslashuvchan va samarali yondashuvlarni shakllantirishda yetuk kadrlarni tayyorlashga xizmat 
qilmoqda [6].

Oliy ta’lim muassasalari bilan davlat tashkilotlari o‘rtasida hamkorlikni maqsadga muvofiq tarzda 
yo‘lga qo‘yish zarur. Bugungi kunda bu hamkorlik quyidagi shakllarda amalga oshirilmoqda:

- Ishlab chiqarish amaliyoti va stajirovka: bitiruvchilar davlat tashkilotlarida tajriba orttirish orqali 
real ish muhiti bilan tanishadilar;

- Ochiq eshik kunlari va mehnat yarmarkalari: talabalar davlat muassasalari vakillari bilan 
bevosita muloqotga kirishadilar;

- Kafedra homiyligi (dualist ta’lim): ayrim tashkilotlar universitetlarda profil kafedralarni 
moliyalashtirib, tayyorlov jarayonida faol ishtirok etadilar.

Uzluksiz ta’limning har qanday bosqichida bitiruvchilarning kasbiy bilim va malakalari, amaliy 
ko‘nikmalari davlat ta’lim standartlariga mos bo‘lishi hamda raqobatbardoshligini ta’minlashi lozim. 
Bu holat ularning mehnat bozoridagi o‘rnini belgilashda katta yordam beradi [7].

Bugungi kunda sanoat korxonalari raqobatbardoshlikni ta’minlash va ishlab chiqarish 
samaradorligini oshirish maqsadida CAD (Computer-Aided Design) tizimlaridan keng foydalanmoqda 
[8].

Mavjud muammolar:
- Quyidagi muammolar mavjud bo‘lib, ularni bartaraf etish dolzarb ahamiyat kasb etadi:
- O‘quv dasturlarining amaliyotga yetarli darajada yo‘naltirilmaganligi;
- Bitiruvchilarning mehnat bozori talablari bilan tanish emasligi;
- Amaliyotning faqat “qog‘ozda” o‘tkazilishi holatlari;

- Davlat tashkilotlarining innovatsion yondashuvlarga sust munosabati.
Takliflar:
- Ta’lim dasturlarini yangilash: davlat tashkilotlarining ehtiyojlarini inobatga olgan holda o‘quv 

rejalari qayta ko‘rib chiqilishi zarur;
- Mentorlik tizimini joriy etish: tajribali davlat xizmatchilari yosh kadrlarga yo‘l ko‘rsatadigan 

murabbiy sifatida jalb qilinishi kerak;
- Davlat buyurtmasini kengaytirish: ijtimoiy sohalarda faoliyat yurituvchi bitiruvchilarga ustuvor 

grantlar ajratilishi mumkin;
- Maxsus tayyorlov kurslarini tashkil etish: davlat xizmatiga tayyorlashga qaratilgan qisqa 

muddatli o‘quv kurslarini yo‘lga qo‘yish maqsadga muvofiqdir.
Shuningdek, professional fikrlashning shakllanishi, uning kelajakdagi ko‘lami va moslashuvchanligi 

muayyan ketma-ketlik asosida rivojlanadi [9].
Mehnat bozorida ehtiyoj (E) va taklif (T) o‘rtasidagi nisbat quyidagi formulada ifodalanadi:

Bu yerda:
E – davlat sektorida mavjud vakant ish o‘rinlari soni;
T – soha bo‘yicha tayyorlanayotgan bitiruvchilar soni;
R – sohaning kadrlar bilan ta’minlanganlik darajasi ().
Agar R<100% bo‘lsa, demak, sohada kadrlar tanqisligi mavjud. 
Masalan, 2023-yilda axborot texnologiyalari sohasida:

E=5000
T=3200

Davlat tashkilotlari kadrlarni faqat texnik ko‘nikmalar asosida emas, balki:
- ijtimoiy mas’uliyat,
- fuqarolik pozitsiyasi,
- institutsional madaniyat asosida ham baholaydi.
Shuning uchun davlat sektori uchun zarur bo‘lgan kadrlarda quyidagi fazilatlar uyg‘unlashgan 

bo‘lishi kerak (1-jadval):

1-jadval. Davlat xizmatchilari uchun asosiy ko‘nikmalar, ularning mazmuni va baholash vositalari.

Ko‘nikma Mazmuni Baholash vositasi

Kasbiy bilim OTM diplomi, sohaviy kurslar Sertifikatlar, test

Halollik va fidoyilik Shaxsiy fazilatlar Tavsiyanomalar

Kommunikativlik Jamoaviy ish, xalq bilan muloqot Suhbat, amaliy topshiriq

IT-savodxonlik Elektron hujjatlar bilan ishlash Ish namunasi, test

Ijtimoiy javobgarlik Davlat manfaatini tushunish Yozma intervyu

Ilmiy adabiyotlarda kadrlarni baholashda Kadrlar Sifati Indeksi (KSI) formulasi qo‘llanadi:
KSI=αK+βS+γM

Bu yerda:
K – kasbiy bilim darajasi;
S – soft skills (yumshoq ko‘nikmalar): muomala, liderlik, jamoaviylik;
M – motivatsiya va qadriyatlar darajasi (ijtimoiy sadoqat, axloq);
α, β, γ – vazirlik yoki tashkilotga qarab belgilanadigan ustuvorlik koeffitsiyentlari.
Masalan, Axborot texnologiyalari vazirligida:

α =0.5,β=0.3,γ=0.2

Sog‘liqni saqlash vazirligida esa:
α=0.3,β=0.3,γ=0.4

Bu modeldan ko‘rinib turibdiki, har bir tashkilot o‘zining ehtiyojlariga qarab turli fazilatlarni ustun 
qo‘yadi (2-jadval).

2-jadval. Davlat xizmatchilari uchun zarur ko‘nikmalar, ularning amaliy ko‘rinishi va talab darajasi.

Talab Amaliy ko‘rinishi Talab darajasi

Microsoft Office Hujjat tayyorlash, hisobot Yuqori

Elektron hukumat tizimlari (E-XAT, 
my.gov.uz) Yuridik va iqtisodiy hisobotlar O‘rta

Jamiyat bilan aloqa So‘zlashuv, yozish, suhbat Yuqori

Stressga bardoshlilik Yil yakunida hisobot berish davrida Yuqori

Xalqaro loyihalarda ishtirok etuvchi tashkilotlar quyidagi sertifikatlarni talab qiladi:
Ingliz tili: IELTS (min. 6.0), TOEFL (min. 75)
Rus tili: TORFL 2
Xalqaro hujjatlarni o‘qish: B2 daraja va undan yuqori
Davlat sektorida ishlash uchun bitiruvchidan nafaqat diplom, balki amaliy ko‘nikmalar, institutsional 

madaniyatni tushunish, ijtimoiy mas’uliyat, raqamli savodxonlik va tillarni bilish darajasi talab etiladi.
Oliy ta’lim muassasalari ushbu ehtiyojlarni inobatga olgan holda, o‘quv dasturlariga sohaviy IT 

modullari, amaliyot haftaliklari va soft skills darslarini kiritishi muhim.
So‘nggi yillarda O‘zbekistonda kadrlar siyosati “inson omiliga yo‘naltirilgan davlat xizmati” 

konsepsiyasi asosida isloh qilinmoqda. Ushbu modelga ko‘ra, davlat tashkilotlari oddiy ijrochi xodim 
emas, balki:

• strategik fikrlaydigan,
• o‘zgaruvchan muhitga moslasha oladigan,
• ilg‘or texnologiyalarga ochiq bo‘lgan yosh mutaxassislarni jalb etishga intilmoqda.
Bu borada Prezident huzuridagi Davlat xizmatchilarini tayyorlash akademiyasining roli ortib 

bormoqda. 2024-yil davomida mazkur akademiyada 1 200 nafardan ortiq yoshlar zamonaviy 
boshqaruv, raqamli transformatsiya va ijtimoiy innovatsiyalar bo‘yicha tayyorlandi.

Singapur modeli. Singapurda har bir davlat xizmatchisi quyidagi uch yo‘nalishda baholanadi:
– Professionalizm (bilim, malaka);
– Adaptivlik (o‘zgaruvchan muhitga moslashuv);
– Integrity (shaxsiy halollik).
Mazkur mezonlar asosida “Public Service Leadership Programme” orqali bitiruvchilar tanlab 

olinadi. O‘zbekiston davlat sektoriga ushbu tizimni moslashtirish orqali yuqori darajadagi strategik 
kadrlar zahirasini shakllantirish mumkin.

Estoniya tajribasi. Estoniyada “Digital First Civil Service” tamoyili asosida davlat xodimlaridan 
kodlash asoslarini bilish, blokcheyn, sun’iy intellektdan foydalanish va IT-servislar bilan ishlash 
talablari mavjud.

O‘zbekistonda ham [my.gov.uz], [E-XS], [Adliya chatbotlari] kabi platformalar orqali raqamli 
xizmatlar kengaymoqda. Bu esa bitiruvchilardan zamonaviy texnologiyalarni puxta egallagan 
bo‘lishni talab qilmoqda.

Soft skills (yumshoq ko‘nikmalar) – bu texnik bilimdan tashqari, ijtimoiy-psixologik va shaxsiy 
fazilatlarni ifodalaydi. Davlat xizmati tizimida quyidagilar eng dolzarb ko‘nikmalar sifatida e’tirof 
etilgan (3-jadval):

3-jadval. Davlat xizmatida muhim bo‘lgan soft skill ko‘nikmalari va ularni baholash usullari.

Soft skill Sababi Qanday baholanadi?

Jamoada ishlash Hukumat loyihalari ko‘p bosqichli 
va kompleks

Kengashlardagi ishtirok, ishdagi 
muvofiqlik

Muomala 
madaniyati

Fuqarolar bilan bevosita aloqalar 
mavjud

Intervyu, mijoz bilan suhbatdagi 
kuzatuv

Vaqtni boshqarish Reja, byudjet va hisobotlar vaqtida 
tayyorlanadi KPI va vazifa muddatlaridagi natijalar

Emotsional intellekt Stressli sharoitda ham 
muvozanatni saqlash Baholash markazlari, kuzatuv asosida

Kompetensiyalarga asoslangan yondashuv
Xalqaro HR tamoyillariga ko‘ra, ishga qabulda kompetensiyalarga asoslangan yondashuv 

qo‘llaniladi.
Ya’ni, bitiruvchidan:
- nazoratsiz ishlash qobiliyati
- muammo yechish ko‘nikmalari
- yetakchilik salohiyati kabilar talab qilinadi.
Buning uchun quyidagi testlar va metodlar qo‘llaniladi:
Situational Judgement Test (SJT) – real muammolarga qanday javob berishini o‘lchaydi;
Behavioral Interviewing – avvalgi tajribalarda qanday muammolarni yechgani so‘raladi;
Assessment Center – guruhli testlar, rolli o‘yinlar orqali kuzatish.
Davlat sektori jadal o‘zgarayotgan raqamli muhitga moslashar ekan, kadrlar siyosati ham 

innovatsion yo‘nalishga o‘tdi. Bugungi kunda kadrga bo‘lgan ehtiyoj uch asosiy bosqichda shakllanadi:
Strategik ehtiyoj – uzoq muddatli maqsadlarga erishish uchun (2030 strategiyasi doirasida);
Taktik ehtiyoj – qisqa muddatli vazifalarni bajarish uchun (yillik byudjet, hisobotlar);
Operativ ehtiyoj – kundalik ishlarni yuritish (fuqarolar murojaati, xizmatlar ko‘rsatish).
Masalan, Soliq qo‘mitasida:
- Strategik ehtiyoj: raqamlashtirish bo‘yicha IT mutaxassislar
- Taktik ehtiyoj: buxgalterlar, moliyaviy tahlilchilar
- Operativ ehtiyoj: soliq inspeksiyasi xodimlari
Bu yondashuv orqali tashkilot o‘z ehtiyojini to‘liq va aniq aniqlaydi.
Singapur. Public Service Leadership Programme (PSLP) orqali yosh mutaxassislar davlat sektori 

uchun maxsus tayyorlanadi. Ular bir yilda 2 ta rotatsiyadan o‘tadi, bu orqali 3 xil sohani o‘zlashtiradi.
Estoniya. Davlat xizmatining  raqamlashtirilgan. Shu sababli har bir yangi xodimdan kompyuter 

savodxonligi sertifikati talab qilinadi.
Janubiy Koreya. Davlat tashkilotlarida yoshlar ulushi  gacha yetgan. Sababi: E-people dasturi 

orqali universitet bitiruvchilari ochiq tanlov asosida tanlanadi.
Ushbu tajriba shuni ko‘rsatadiki, kadrlar ehtiyoji nafaqat son, balki sifat orqali aniqlanishi kerak.
Ilmiy tadqiqotlarda davlat sektori uchun nomzodlarni tayyorlash quyidagi uch bosqichli model 

asosida tavsiya etiladi:
Kognitiv tayyorgarlik (IQ) – nazariy bilim, tahlil qilish qobiliyati
Emotsional tayyorgarlik (EQ) – boshqalar bilan ishlash, empatiya
Ijtimoiy tayyorgarlik (SQ) – jamiyat oldida mas’uliyat, axloq
Har bir davlat tashkiloti bugungi kunda kompetensiyaga asoslangan yondashuvni qo‘llamoqda. 

Bu yondashuvda kadrlar quyidagi to‘rt mezon asosida tanlanadi (4-jadval):

4-jadval. Kompetensiya turlari, ularning tavsifi va baholash usullari.
Kompetensiya turi Tavsifi Baholash usuli

Kognitiv kompetensiya Axborotni tahlil qilish, qaror qabul qilish Test, keis
Kommunikativ 
kompetensiya Jamoada ishlash, og‘zaki va yozma muloqot Role-play, suhbat

Texnik kompetensiya Soha bo‘yicha aniq ko‘nikmalar Praktik topshiriq
Shaxsiy kompetensiya Mas’uliyat, muomala, halollik Psixologik suhbat

So‘nggi yillarda raqamli texnologiyalar ta’siri bilan quyidagi yangi talablar shakllangan:
Data analysis asoslarini bilish (Excel, Power BI)
AI savodxonlik – sun’iy intellekt bilan ishlash asoslari
Kiberxavfsizlik bilimlari – xodimning axborot xatarlariga qarshi immuniteti
Misol: “Elektron hukumat” markazi xodimlarining  i “Digital Literacy Certificate”ga ega bo‘lishi 

shart.
Dinamik kadrlar ehtiyoji: Mehnat bozorining o‘zgaruvchan sharoitida
Davlat tashkilotlarining ehtiyojlari faqat mavjud lavozimlar soni bilan bog‘lanmaydi. Ular, 

shuningdek, global va ichki iqtisodiy omillar, texnologik o‘zgarishlar, pandemiya kabi shok holatlariga 
javob sifatida o‘zgaradi.

Misol: COVID-19 pandemiyasi davrida:
Sog‘liqni saqlash tizimida: epidemiologlar, tibbiy xodimlar, raqamli tizim bo‘yicha ekspertlar 

bo‘yicha kadrlar ehtiyoji oshdi.
Raqamli iqtisodiyot: IT-mutaxassislar, ma’lumotlar tahlilchilari, sun’iy intellekt mutaxassislari 

uchun ehtiyoj yuqori bo‘ldi.
Pandemiya va global inqirozlarning kadrlar ehtiyojiga ta’sirini kuzatish va prognoz qilishga imkon 

beruvchi modelni ishlab chiqish tavsiya etiladi:

P – Pandemiya yoki global inqirozning ta’siri (masalan, COVID-19);
T – Texnologik o‘zgarishlar (sun’iy intellekt, avtomatizatsiya);
I – Iqtisodiy omillar (inflatsiya, ishsizlik darajasi).
Mehnat bozoridagi talab va taklifni prognoz qilishda Big Data va sun’iy intellekt (AI) yordamida 

kadrlar ehtiyojini aniq bashorat qilish mumkin. Masalan:
Big Data orqali davlat tashkilotlari kadrlar bozorining o‘zgarishlarini va kelajakda talab etiladigan 

mutaxassisliklarni aniqlashlari mumkin.
AI yordami bilan mehnat bozoridagi bo‘sh ish o‘rinlari va o‘qish yo‘nalishlarini tahlil qilish orqali 

optimal malaka va ko‘nikmalarni prognoz qilish mumkin.
Tahlil qilish uchun oddiy model:

Bu yerda:
​ – dinamik ko‘rsatkichlar (muayyan sohaning o‘sish sur’ati, talab);

 – soha bo‘yicha yillik o‘qish natijalari (bitiruvchilar soni).
Davlat sektori kadrlarni tanlashda ijtimoiy, etnik va jinsiy tenglikni inobatga olish zarur. Buning 

uchun davlat tashkilotlari diversifikatsiya siyosatini amalga oshiradi. Misol uchun, 2021-yilda Evropa 
Ittifoqida davlat xizmatchilarining dan ortig‘i ayollar va  etnik kamchilikka ega kishilardan iborat edi.

Diversifikatsiyaga asoslangan kadrlar siyosatining asosiy omillari:
Jinsiy tenglik – davlat sektorida ayollar ulushini oshirish;
Etnik muvozanat – turli etnik guruhlar o‘rtasida teng imkoniyatlarni ta’minlash;

Ijtimoiy tenglik – turli ijtimoiy guruhlar, jumladan, nogironlar va kam ta’minlangan shaxslar uchun 
teng imkoniyat yaratish.

Davlat tashkilotlarida kadrlar sifatini baholashda 360 daraja baholash usuli qo‘llanilmoqda. 
Ushbu metodda xodimning faoliyati:

- Boshqaruvchilar,
- Hamkasblar,
- Mijozlar,
- O‘zini-o‘zi baholash orqali tahlil qilinadi.
Shu bilan birga, Behavioral Event Interview (BEI) usuli yordamida nomzodlar o‘zlari ilgari amalga 

oshirgan muhim ishlarni tahlil qilishlari so‘raladi. Bu orqali nomzodning haqiqiy ish faoliyatidagi 
ko‘nikmalari va qaror qabul qilish qobiliyati baholanadi.

Zamonaviy mehnat bozori VUKA-muhit (Volatility, Uncertainty, Complexity, Ambiguity – 
O‘zgaruvchanlik, Noaniqlik, Murakkablik, Tushunarsizlik) sharoitida rivojlanmoqda. Bu holatda davlat 
tashkilotlarining ehtiyojlari quyidagi tamoyillarga asoslanadi:

Moslashuvchanlik (adaptivlik): yangi mutaxassisliklar, qisqa muddatli kurslar orqali tez 
tayyorlanadigan kadrlar;

Tezkor ehtiyojga javob berish: muayyan sohalarda birdaniga yuzaga kelgan ehtiyojni qondira 
olish;

Sektorlararo ko‘nikmalar: bir nechta yo‘nalishda ishlay oladigan xodimlar (masalan, IT+moliyachi, 
huquqshunos+analitik).

Bu ehtiyojlar asosida quyidagi tenglamani qurish mumkin:

Bu yerda:
 – t vaqtida ehtiyoj darajasi;
 – demografik/iqtisodiy bosimlar;
 – texnologik o‘zgarishlar;
 – sektorlararo ko‘nikmalar talabi.

Davlat tashkilotlarining ehtiyojlari bevosita mamlakatning strategik rivojlanish rejalariga bog‘liq. 
Masalan, O‘zbekistonning:

- 2022–2026 yillar uchun Yangi O‘zbekiston Taraqqiyot Strategiyasida:
- “Raqamli hukumat” tizimini kengaytirish;
- Iqtisodiyotning yuqori texnologik tarmoqlarini rivojlantirish;
- Hududiy notekislikni bartaraf etish;
- Davlat xizmatini xalqaro mezonlar asosida isloh qilish;
- Bu yo‘nalishlar bevosita quyidagi kadrlar ehtiyojini keltirib chiqaradi (5-jadval):

5-jadval. Strategik yo‘nalishlar bo‘yicha zarur kadrlar tarkibi.
Strategik yo‘nalish Zarur kadrlar

Raqamli hukumat IT mutaxassislar, tizim muhandislari
Texnologik tarmoqlar Muhandislar, analitiklar, texnologlar
Hududiy rivojlanish Mintaqaviy boshqaruv mutaxassislari
Xalqaro islohotlar Xalqaro huquq, iqtisod, til biluvchi mutaxassislar

Shu asosda, OTMlar o‘z ta’lim dasturlarini davlat ehtiyojiga mos ravishda yangilab borishlari 
kerak.

X U L O S A  V A  T A K L I F L A R
O‘zbekiston davlat tashkilotlari bugungi kunda global raqobat, texnologik taraqqiyot va demografik 

bosimlar ta’sirida o‘z ishchi kuchiga qo‘yiladigan talablarni keskin yangilamoqda. Shu bois, oliy ta’lim 
muassasalari bitiruvchilari ushbu yangi ehtiyojlarga javob bera oladigan darajada: ko‘p funksiyali, 

raqamli savodxon, yumshoq ko‘nikmalarga ega, moslashuvchan va tahliliy fikrlay oladigan bo‘lishi 
zarur.

Tahlillar shuni ko‘rsatadiki, mavjud ta’lim tizimi bilan davlat sektori ehtiyojlari o‘rtasida aniq 
tafovutlar va uzilishlar mavjud. Bu esa “kadrlar diskreptansi” (kadrlar nomuvofiqligi) muammosiga 
olib kelmoqda.

Aniqlangan asosiy muammolar:
• Ta’lim va ish bozori o‘rtasida integratsiyaning sustligi.
• Soft skills’larning e’tibordan chetda qolishi.
• Amaliyot va real ish muhitiga tayyorgarlikning pastligi.
• Mehnat bozoridagi nomutanosiblik.
• Baholash va kompetensiyalar monitoringi mexanizmlarining sustligi.
Ta’lim tizimi bo‘yicha taklif va tavsiyalar:
• OTM – Davlat sektori hamkorlik platformasini yaratish.
• Raqamli va yumshoq ko‘nikmalarni o‘quv rejalarga kiritish.
• Bitiruvchilar uchun real amaliyot maydonlarini ko‘paytirish.
• Reyting asosida amaliyotga yo‘llash.
Davlat tashkilotlari bo‘yicha taklif va tavsiyalar:
• Kadrlar ehtiyojini prognozlash tizimini joriy etish.
• “Kompetensiya xaritasi” asosida xodimlarni tanlash.
• Davlat xizmatida mentoring va tayanch dasturlarini joriy etish.
Agar davlat sektori va ta’lim tizimi o‘rtasida uzviy integratsiya, zamonaviy kompetensiya 

yondashuvi va strategik ehtiyojlar asosida rejalashtirish yo‘lga qo‘yilsa, bitiruvchilar uchun real 
imkoniyatlar, davlat uchun esa raqobatbardosh kadrlar yetkazib berish tizimi shakllanadi.

